
perubatan

kanak-kanak

e Kurangkan yuran Institut Teknologi Singapura
(SIT) dan Universiti Sains Kemasyarakatan
Singapura (SUSS)

» Tingkatkan dermasiswa pemerintah bagi pelajar
universiti awam, program diploma politeknik, serta
pelajar diploma dan ijazah di ITE, Nafa dan Lasalle

* Tingkatkan dermasiswa pemerintah bagi kursus

* Naikkan had kriteria gaji keluarga bagi subsidi
prasekolah kepada $12,000 sebulan

* Bilangan subsidi prasekolah juga dipertingkat
e Luaskan program KidSTART kepada 5,000 lagi

| PEKERJAAN

® Usia persaraan dinaikkan daripada 62 tahun kepada 63 tahun pada
2022; 65 tahun menjelang 2030

e Usia pengambilan bekerja semula dinaikkan daripada 67 tahun kepada
68 tahun pada 2022; 70 tahun pada 2030

® Sektor awam akan laksanakan perubahan setahun lebih awal, 2021
i * Kadar CPF dinaikkan bagi pekerja berusia lebih 55 tahun mulai 2021

PERUBAHAN IKLIM, PERBAHARUI BANDAR

e Memperkukuh benteng negara cegah banjir segenting usaha
SAF pertahan negara

e Polder dan daik pilihan huraian penting bagi S’pura cegah banijir

— ® 9,000 unit perumahan HDB dan privet di Persisiran Selatan
S | Besar (GSW)

Bantuan, rancangan diatur

persiap warga meniti masa depan

»PM umum perluasan subsidi prasekolah, bantuan universiti dan peningkatan usia persaraan
» Turut umum rancangan atasi kesan perubahan iklim serta projek ‘Great Southern Waterfront
B Bicentennial Singapura peluang bagi teliti kemajuan lalu, orak langkah masa depan

»NAZRY MOKHTAR
nazry@sph.com.sg

PERDANA Menteri Lee Hsien
Loong malam tadi membentangkan
beberapa rancangan bagi mewujud-
kan masa depan lebih baik untuk
warga Singapura menerusi perlua-
san subsidi pendidikan prasekolah,
bantuan yuran dan dermasiswa uni-
versiti, dan peningkatan usia per-
saraan pekerja.

Turut diumumkan ialah pelan
mempertahan pantai Singapura dari-
pada kesan perubahan iklim dan
projek membina Persisiran Selatan
Besar atau Great Southern Water-
front (GSW).

Membentangkan Rapat ke-16 be-
liau sebagai Perdana Menteri, Encik
Lee berkata sambutan dwiabad Sin-
gapura memberi peluang untuk
mengimbas pencapaian masa lalu
dan melakar hala tuju masa depan.

“Dalam perjalanan kita, kita te-
lah mengatasi banyak kepayahan,
menyesuaikan diri kepada perubah-
an drastik di dunia, mengenal pasti
peluang baru dan meneroka laluan
berani ke hadapan.

“Sedang kita memandang ke
hadapan, kita akan memerlukan
penyelesaian ini lebih dari sebelum-
nya,” katanya di Institut Pendidi-
kan Teknikal (ITE) Kolej Central di
Ang Mo Kio Drive.

Dalam ucapan sekitar dua jam
itu, Encik Lee mendedahkan peme-
rintah akan menaikkan had kriteria
gaji bagi subsidi prasekolah kepada
$12,000 sebulan daripada $7,500 se-
bulan bermula tahun depan untuk
menjadikan prasekolah lebih di-
mampui.

Pemerintah juga akan memasti-
kan sebanyak 80 peratus tempat
prasekolah disokong pemerintah,
berbanding 50 peratus sekarang.

Inisiatif lain termasuk meluaskan
program KidSTART, yang men-
yokong kanak-kanak daripada ke-
luarga bergaji rendah.

Memberi komitmen pemerintah
untuk melakukan yang terbaik bagi
setiap kanak-kanak, Encik Lee
mendedahkan yuran tahunan bagi
program ijazah umum sepenuh
masa di Institut Teknologi Singa-
pura (SIT) dan Universiti Sains Ke-
masyarakatan Singapura (SUSS)
akan dikurangkan daripada $8,000
kepada $7,500.

Dermasiswa pemerintah bagi pe-
lajar universiti awam dan politeknik
juga akan ditingkatkan.

Bagi golongan pekerja, usia per-
saraan akan dinaikkan daripada 62
tahun kepada 63 tahun pada 2022
dan kepada 65 tahun menjelang
2030.

Umur bagi pengambilan bekerja
semula juga akan dinaikkan, dari-
pada 67 tahun kepada 68 tahun pa-
da 2022 dan secara bertahap ke-
pada 70 tahun, pada 2030.

Kadar CPF bagi pekerja berusia
lebih 55 tahun juga akan dinaikkan
secara bertahap mulai 2021.

Apabila proses penyesuaian itu
berakhir dalam 10 tahun, ber-
gantung kepada keadaan ekonomi,
pekerja berusia 60 dan ke bawah
akan menikmati kadar CPF penuh.

Antara huraian bagi menangani
perubahan iklim ialah meneroka
cara penambakan baru di kawasan
Pantai East Coast melibatkan pem-
binaan daik dan kawasan tanah
rendah atau polder yang boleh me-
nelan belanja $100 bilion dalam
jangka panjang.

Mengenai keupayaan pemerin-
tah melakar pelan bagi jangka pan-
jang, Encik Lee, yang pada satu ke-
tika kelihatan terharu semasa men-
gulas tentang pembangunan negara,

MENELITI SEJARAH,
MENCORAK MASA
DEPAN: Dalam Rapat
Hari Kebangsaannya
yang ke-16 dan
bersempena
Bicentennial
Singapura, Perdana
Menteri Lee Hsien
Loong mengajak
rakyat supaya
berbangga dengan
kemajuan yang
dicapai bersama, dan
bersatu dalam
mencipta masa depan
yang lebih cerah. —
Foto BH oleh JASON
QUAH

berkata: “Apa yang kita katakan,
akan kita kotakan. Dalam cara sa-
ma, kita sedang hasilkan pelan ber-
cita-cita tinggi kita yang lain.”

Dalam ucapan bahasa Melayu,
Encik Lee menekankan pentingnya
pendidikan dan peningkatan ke-
mabhiran, dan mengamalkan agama
dalam cara yang terbuka dan ink-
lusif demi perpaduan dan keharmo-
nian masyarakat.

Dalam ucapan bahasa Mandarin,
beliau bercakap tentang cabaran lua-
ran Singapura termasuk ketegangan
Amerika-China dan bagaimana re-
publik ini sedang menangani kea-
daan ekonomi sekarang.

PM LEE
MENGENAI
MASYARAKAT
MELAYU/ISLAM

Anda harus berbangga
dengan segala
pencapaian anda.
Sepanjang beberapa
abad, anda membina
sebuah masyarakat
yang kukuh dan
memperkaya sejarah
kita. Masyarakat
Melayu telah
berkembang maju
seiring kemajuan
Singapura. Sekarang,
sebagai orang Melayu,
anda berpegang teguh
kepada identiti anda
tersendiri. Pada masa
ang sama,
ersatu-padu dengan
masyarakat lain dan
memiliki naluri serta
jati diri sebagai anak
watan Singapura.
Usaha memperingati
dwiabad ini adalah
peluang untuk kita
semua mengiktiraf
sumbangan orang
Melayu kepada
Singapura dan
meraikan pencapaian
anda. Saya yakin
masyarakat Melayu
akan bertambah maju,
tahun demi tahun.
Pemerintah akan terus
bersama anda,
mendukung aspirasi
anda menjadi
Masyarakat Gemilang.

MEMBOLEHKAN SEMUA ORANG MUDA BERJAYA, TANPA MENGIRA LATAR BELAKANG

»-Laporan NUR ADILAH MAHBOB, NORMAN SAWI, ATIYYAH MOHD SAID, IRMA KAMARUDINM, ERVINA MD JAMIL, FAKHRURADZI ISMAIL, NUR FATHIN AWALUDIN, ZULAIQAH ABDUL RAHIM, NUR HUMAIRA SAJAT

PENDIDIKAN
LEBIH DIMAMPUI

POS-
MENENGAH

- Kurangkan
yuran tahunan
bagi program
ijazah umum
sepenuh masa
di Institut
Teknologi
Singapura
(SIT) dan
Universiti
Sains
Kemasyaraka-
tan Singapura
(SUSS)
daripada
$8,000 kepada
$7,500

- Tingkatkan
dermasiswa
pemerintah
bagi pelajar
universiti
awam
daripada
sehingga 50%
sekarang
kepada
sehingga 75%

- Tingkatkan
dermasiswa
bagi program
diploma
politeknik
daripada
sehingga 80
peratus
kepada
sehingga 95
peratus

- Pelajar
diploma dan
ijazah di ITE,
NAFA dan
LASALLE juga
raih manfaat
daripada
dermasiswa
dipertingkat ini

- Tingkatkan
dermasiswa
pemerintah
bagi kursus
perubatan;
pelajar
keluarga gaji
rendah paling
banyak bayar
$5,000 setiap
tahun

PRA-
SEKOLAH

- Naikkan had
kriteria gaji
keluarga bagi
subsidi
prasekolah
kepada
$12,000
sebulan,
daripada
$7,500
sekarang

- Bilangan
subsidi juga
akan
dipertingkat

- Pastikan 80%
tempat
prasekolah
disokong
pemerintah,
berbanding
50% sekarang

- Luaskan
program
KidSTART
kepada 5,000
lagi
kanak-kanak
daripada
keluarga gaji
rendah

Yuran lebih rendah
di SIT, SUSS

Dermasiswa universiti dan diploma dipertingkat

KEMENTERIAN  Pendidikan
(MOE) akan mengurangkan yuran di
dua universiti awam setempat serta
meningkatkan dermasiswa bagi pela-
jar universiti dan diploma di semua
pusat pengajian tinggi awam bermu-
la tahun akademik seterusnya.

Yuran tahunan program ijazah
umum sepenuh masa di Institut
Teknologi Singapura (SIT) dan Uni-
versiti Sains Kemasyarakatan Sin-
gapura (SUSS) akan dikurangkan
daripada sekitar $8,000 kepada
$7,500.

Langkah itu diambil setelah MOE
melakukan satu semakan menyelu-
ruh kepada yuran dan dermasiswa
bagi pengajian tinggi di Singapura.

Perdana Menteri, Encik Lee
Hsien Loong, semalam berkata MOE
telah mengkaji apakah universiti di
Singapura boleh beroperasi secara
lebih cekap dari segi ekonomi.

“Program SIT dan SUSS lebih ber-
sifat aplikasi, dan mempunyai lebih
banyak program bekerja sambil bela-
ar.
“Kos operasi mereka bagi setiap
pelajar boleh dikurangkan, sedang
kemasukan pelajar mereka men-
ingkat,” ujar Encik Lee.

Selain itu, MOE akan meningkat-
kan dermasiswa pemerintah bagi
menyokong lebih ramai pelajar dari-

DERMASISWA PEMERINTAH DIPERTING
BAGI YURAN UNIVERSITI DAN DIPLOMA

Dermasiswa pemerintah bagi pelajar

universiti awam akan dinaikkan daripada

sehingga 50% kepada sehingga 75%.
Contohnya, jika yuran penuh $8,000,

pelajar bergaji rendah akan bayar §2,000

setahun, berbanding $4,000 setahun
sekarang dengan peningkatan
dermasiswa itu.

Dermasiswa pemerintah bagi program
diploma politeknik dinaikkan daripada
sehingga 80% kepada sehingga 95%.
Contohnya, jika yuran penuh $3,000,
pelajar bergaji rendah akan bayar $150
setahun berbanding $600 setahun
sekarang dengan dermasiswa yang
dipertingkat itu.

Yuran Universiti

$8,000

50%
$4,000
E—— 75%
$2,000 Dermasiswa

Yuran Politeknik

$3,000
= 80%
$600

[ | 95%
$150 Dermasiswa

Pelajar diploma dan ijazah di ITE, NAFA dan Lasalle juga meraih manfaat.

pada keluarga bergaji rendah dan
pertengahan di pusat pengajian ting-
gi awam setempat.

Bagi pelajar universiti, MOE akan
meningkatkan dermasiswa pemerin-
tah daripada sehingga 50 peratus
sekarang kepada sehingga 75 pera-
tus.

Sebagai contoh, yuran sebuah pro-

gram ijazah umum seperti ekonomi
atau sains komputer di Universiti Na-
sional Singapura (NUS) ialah sekitar
$8,000 setiap tahun.

Sebelum ini, seorang pelajar ber-
gaji rendah membayar sekitar
$4,000 setahun, jika beliau meng-
gunakan dermasiswa sepenuhnya un-
tuk membiayai yuran.

S

Dengan peningkatan dermasiswa,
beliau akan membayar $2,000 setiap
tahun.

Bagi program diploma politeknik
pula, MOE akan meningkatkan der-
masiswa daripada sehingga 80 pera-
tus kepada sehingga 95 peratus.

Contohnya, jika yuran penuh
ialah sebanyak $3,000, pelajar berga-
ji rendah akan bayar $150 setahun
berbanding $600 setahun sekarang
dengan dermasiswa yang dipert-
ingkat itu.

Peningkatan dermasiswa itu akan
memberi manfaat bukan sahaja pela-
jar bergaji rendah, bahkan pelajar
bergaji pertengahan.

Ini sedang seramai enam dalam
10 pelajar di politeknik dan universi-
ti layak menerima dermasiswa pe-
merintah, kata Encik Lee.

Pelajar diploma dan ijazah di Insti-
tut Pendidikan Teknikal (ITE), Aka-
demi Seni Halus Nanyang (Nafa) dan

aktab Seni Lasalle juga meraih
manfaat daripada dermasiswa dipert-
ingkat ini.

Sementara itu, MOE akan menaik-
kan dermasiswa pemerintah bagi kur-
sus perubatan agar pelajar keluarga
gaji rendah paling banyak perlu
membayar $5,000 setiap tahun, men-
gambil kira dermasiswa lain tawaran
universiti.

Pengurangan yuran di SIT dan

LEBIH
SOKONGAN
BAGI
PENGAJIAN
TINGGI:
Sekumpulan
pelajar SIT yang
lulus tahun lalu
meraikan
pencapaian
mereka. Pelajar
program ijazah
umum sepenuh
masa di SIT dan
SUSS akan
menikmati yuran
lebih rendah
bermula tahun
akademik
seterusnya.
Selain itu, MOE
meningkatkan
dermasiswa
pemerintah bagi
universiti awam
dan program
diploma
politeknik, serta
pelajar ijazah
dan diploma di
ITE, Nafa dan
Lasalle. - Foto
fail

SUSS serta kenaikan dermasiswa pe-
merintah akan memberi manfaat ke-
pada pelajar sedia ada dan baru ber-
mula tahun akademik seterusnya.

“Tujuan perubahan kepada yuran
dan dermasiswa bukanlah dari segi
nilai wang sahaja. Kami berazam
menjadikan sistem pendidikan yang
terbuka kepada semua seberapa
boleh.

“Kami ingin setiap anak lelaki
dan perempuan Singapura meraih pe-
luang mendapat pendidikan baik,
dan permulaan yang baik, tidak kira
keadaan keluarga,” ujar Encik Lee.

Beliau menambah, pelajar daripa-
da latar belakang kurang bernasib
baik harus berasa yakin mereka
akan menerima bantuan kewangan
bagi pendidikan mereka.

Mereka tidak harus rasa kerugian
atau kekurangan berbanding rakan
kelas mereka yang lebih berada, atau
menjadi terhalang daripada mengam-
bil kursus tertentu disebabkan wang.

“Ini adalah penting bagi
mengekalkan Singapura sebagai mer-
itokrasi terbuka,” ujar Encik Lee.

Beliau turut menggesa alumni dan
masyarakat untuk menyumbang ke-
pada dermasiswa di universiti, se-
dang pemerintah akan memadankan
derma mereka, sehingga tiga kali ba-
gi universiti baru, dan sehingga 1.5
kali bagi universiti lain.

Dermasiswa bagi pelajar perubatan akan ditingkatkan

PEMERINTAH akan meningkat-
kan dermasiswa yang diberikannya
bagi pengajian di sekolah perubatan
dan menjadikan jumlahnya lebih
tinggi berbanding dermasiswa yang
diberi bagi kursus lain, kata Perdana
Menteri Lee Hsien Loong.

Ini bermakna dengan dermasiswa
lain yang ditawarkan universiti, pela-
jar daripada keluarga berpendapatan
rendah akan perlu mengeluarkan be-
lanja sehingga $5,000 setahun bagi
pengajian mereka.

Baki yuran pengajian mereka itu
kemudian boleh ditampung dengan
pinjaman pelajar.

Mengumumkan demikian sema-
lam, Encik Lee berkata kos pengaji-
an perubatan merupakan yang tert-
inggi berbanding kursus lain di uni-
versiti.

Selepas mengambil kira subsidi
pemerintah sekarang, yuran sekolah
perubatan kini hampir $29,000 seta-
hun di Universiti Nasional Singapura
(NUS) dan $35,000 setahun di Uni-
versiti Teknologi Nanyang (NTU).

“Kita tidak harus menjadikan kos
pengajian di sekolah perubatan
menghalang pelajar yang baik daripa-
da melanjutkan pengajian dalam
bidang perubatan.

“Malah, kita mahukan doktor
daripada pelbagai latar belakang pen-
didikan dan keluarga,” ujarnya.

Dari segi latar belakang pendidi-
kan, pelajar yang memasuki sekolah
perubatan baru-baru ini termasuk
lebih ramai lulusan politeknik.

Tahun ini juga, antara mereka ter-
masuk seorang lulusan Institut Pen-
didikan Teknikal (ITE) yang memasu-
ki sekolah perubatan NUS, buat kali
pertama dalam sejarah.

Dari segi sosio-ekonomi pula, En-
cik Lee berkata lebih banyak usaha
harus dijalankan untuk menggalak
pelajar daripada keluarga berpendap-
atan rendah menceburi bidang peru-
batan.

Tambahnya, semakan kepada der-
masiswa itu akan berkuat kuasa mu-
lai tahun akademik akan datang, ba-

gi kedua-dua pelajar yang sudah
memulakan pengajian serta pelajar
baru.

Encik Lee berkata tujuan sema-
kan itu bukan tentang jumlah kewa-
ngannya sahaja tetapi sebahagian
usaha memastikan sistem pendidi-
kan Singapura mudah diakses.

“Kami mahu setiap anak Singapu-
ra mendapat peluang menerima pen-
didikan yang baik dan permulaan
vang baik dalam kehidupan, tanpa
mengira keadaan keluarga mereka.

“Pelajar daripada latar belakang
vang kurang bernasib baik harus
yakin mereka akan mendapat bantu-
an kewangan jika mereka memerlu-
kannya bagi pendidikan mereka.

“Mereka tidak harus rasa kerugi-
an atau kekurangan apabila mem-
bandingkan diri dengan rakan sedar-
jah yang lebih bernasib baik atau ter-
halang daripada menceburi kursus
tertentu hanya kerana wang.

“Ini adalah penting bagi menge-
kalkan Singapura sebagai meritokra-
si terbuka,” katanya.

—
~

LEBIH BANYAK BANTUAN: Pelajar yang mengikuti kursus perubatan di universiti boleh
menjangkakan dermasiswa yang ditingkatkan mulai tahun akademik akan datang.
~ Foto SEKOLAH PERUBATAN LEE KONG CHIAN, NTU

“Lebih dermasiswa akan disediakan bagi pelajar mahasiswa dan diploma
sepenuh masa yang layak di ITE, politekni
serta NAFA dan Lasalle. Saya mengalu-alu langkah tersebut. Kesempitan
kewangan tidak sepatutnya menjadi hambatan bagi pelajar kita untuk
memburu pendidikan dan melanjutkan pelajaran. Saya juga mengalu-alu
langkah mengurangkan yuran tuisyen bagi pelajar sepenuh masa dalam
program umum di SIT dan SUSS.”

— Dr Intan Azura Mokhtar, Anggota Parlimen (AP) GRC Ang Mo Kio
(gambar kanan).

ik, universiti berautonomi,

“Tentunya, had pendapatan
keluarga baru itu pasti akan
memberi manfaat kepada lebih
keluarga. Kos kehidupan di sini
amat tinggi. Bagi ibu bapa, ia
akan membantu memperluas
perbelanjaan mereka.”

— Cik Jummaida Rusdon,
Pengarah Busy Bees (gambar kiri).

Source: Berita Harian © Singapore Press Holdings Ltd. Permission required for reproduction.

